
MALAKALI GANDBOLCHILARNING MUSOBAQA FAOLIYATINI O’RGANISH
Azizov Sobit Valiyevich
Namangan davlat universiteti Sport faoliyati kafedrasi dotsenti
Annotatsiya: Maqolada malakali gandbolchilarni musobaqa faoliyati va uni taxlil qilish
usullari to‘g‘risida fikr yuritilgan. Ularning musobaqa davridagi maxsus jismoniy va texnik-taktik
tayyorgarliklarining o‘zaro bog‘likligi to‘g‘risidagi ma'lumotlar bayon qilingan.
Kalit so‘zlar: Maxsus jismoniy tayyorgarlik, texnik tayyorgarlik, taktik tayyorgarlik,
psixologik tayyorgarlik

Аннотация В данной статье приводятся размышления о соревновательной
деятельности квалифицированных гандболистов и методах анализа этой деятельности.
Также приводятся сведения о взаимосвязи специальной физической, технической и
тактической подготовки в игровой деятельности.
Ключевые слова специальная физическая подготовка, техническая подготовка,
тактическая подготовка, психологическая подготовка.
STADYING THE GAME ACTIVITIES OF HIGHLY QUALIFIED HANDBALL
PLAYERS
Azizov Sobit Valiyevich
Nam SU Accociate Professor of the department of sports Activity.
Abstract: The article discusses the activities of qualified handball players and their analysis.
There is information about the relationship between their specific physical and technical-tactical
training during the tournament.
Key words: Special physical training, technical training, tactical training, psychological
training.
Bugungi kunda mamlakatimizda ijtimoiy hayotning barcha sohalari kabi jismoniy
tarbiya va sportda, xususan gandbolda ham, ulkan ijobiy o‘zgarishlar amalga
oshirilmoqda.
Аyniqsа zamonaviy xalqaro talabalarga javob beradigan, zarur anjomlar bilan
jihozlangan sport maydonchalari, inshoot va majmualarni barpo etish bo’yicha amalga
oshirayotgan ishlar o’zining ijobiy samarasini bermoqda.
Yosh O‘zbekistonlik gandbolchilarni xalqaro maydonlarda ko‘rsatayotgan natijalari
buning yaqqol dalilidir
Quvonarlisi istiqlol yillarida yurtimizda 1 ming 200 dan ziyod yangi sport inshooti
barpo etilib, ularning mingdan ortig’i qishloq joylarida qurildi. Bu esa 260 ming nafardan

ziyod bolaning sportning ko’plab turlari bilan muntazam shug’ullanishi uchun imkoniyat
yaratdi
Hozirgi kunda sportdagi rivojlanish ko’rsatkichlarlari shunday tez sur’atlar bilan
o’sib bormoqdaki oldingi shart-sharoitlar hozirgi kundagi sport sohasiga qo‘yilayotgan
talablar uchun yetarlari emas. Bu o‘z navbatida jamoalarning xalqaro musobaqalarga
talab darajasida tayyorgarlik ko‘rishga imkon bermaydi. Zamonaviy sport
musobaqalarida o‘zaro raqobaqatning kuchayib borishi va natijalarning to‘xtovsiz
o‘sayotganligi, sportchilarning barcha sifat va ko‘nikmalarini ilmiy asosda shakllantirish
masalasiga jiddiy etibor qaratadi. Chunki, bugungi sport musobaqalarida yuksak
natijalarga erishish uchun sportchilar organizmi katta hajmli va o‘ta shiddatli
yuklamalarga tayyor bo‘lishi lozim.[1,2,4]
Gandbolning shiddat bilan rivojlanishi murabbiylar oldiga ham bir qancha vazifalarni
qo‘ymoqda.
Jumladan jamoani musobaqalarga tayyorlash murabbiylardan zamonaviy
bilimlarni va xalqaro tajribalarni mukammal egallashlari zarurligini taqazo qilmoqda.
Murabbiylardan jamoa a'zolarini tayyorgarliklarini xalqaro darajalarga olib chiqish
uchun nafaqat maxsus jismoniy, texnik-taktik va intelektual balki ruhiy tayyorgarliklariga
ham alohida e'tibor berishlari zarur bo‘lmoqda. Gandbolchilarning umumiy tayyorgarlik
sifatlarini tarbiyalashda uchrashuvlarda yuqori darajadagi harakatlarga erishishda, har bir
o’quv-mashg’ulotida muayyan bir tayyorgarlikni rivojlantirish maqsadiga qaratilmog’i
lozimligi muhimdir.
Gandbolchilarning
jismoniy
tayyorgarligi
–
organizmning
funktsional
imkoniyatlari umumiy darajasini oshirish, har tomonlama jismoniy rivojlantirish, sog’liqni
mustahkamlash bilan uzviy bog’liq bo’lgan jismoniy qobiliyatlarni tarbiyalash jarayonidir.
Gandbolchining faoliyati, bajarayotgan harakatlari natijalari doimo o’zgarib turishi
bilan harakterlanadi. Mushaklar ishining yuksak harakatlar aktivlikning pasayishi va
nisbatan tinch holatga o’tish bilan almashib turadi. Jadal yugurish, ilgari tashlanish,
sakrashlar, yurish, to’xtash bilan almashinib turadi. Bunday faoliyat muayyan jismoniy
yuklamani amalga oshirish bilan bog’liq bo’lib, u vegetativ jarayonlarni birinchi navbatda
moda almashinuvi, nafas olishda, qon aylanishida jiddiy funksional o’zgarishlar sodir
bo’ladi.
Biroq, gandbolchilarning o’yin faoliyati faqat sakrash, yugurish va yurishdan iborat
emasligi, unda anchagina murakkab harakatlar mavjuddir.
Yakkama-yakka qattiq kurash sharoitida eng katta tezlikda va uzoq vaqt davomida
to’pga egalik qilish, ikki-uch raqib bilan to’p uchun kurash holatlari kuzatiladi.
Shuning uchun gandbolchilarning jismoniy texnik va taktik tayyorgarligi ularning
o’yin faoliyati harakterini hisobga olgan holda shunday tashkil qilinishi kerakki, bu
ularga texnik va taktik mahoratni takomillashtirish uchun asos bo’la oladi. [4,5,6]
Buning uchun gandbolchilarda sport orqali vatanga bo’lgan ruhiy faollik sifatlarini
yanada o’sitirish lozim.
Ruhan faol sportchilar axloqli, chidamli, vijdonli, sportda o’z maqsadiga erishish
yo’lida har qanday qiyinchiliklardan qo’rqmaydigan bo’lib yetishadilar va shundagina

xalqaro musobaqalarda Vatan shanini himoya qilishdek sharafli va mas'uliyatli vazifalarni
qo‘yish mumkin, chunki har-bir sportchining eng oliy orzu xam shudir. [1,2,3.]
Gandbolchilarning tayyorgarligi ва musobaqa faoliyatlarini o’rganish хамда tahlil
qilish masalalari ko’pgina mutaxasislar tomonidan o’rganilgan. Masalan V.I.Izaak , M.A
Godik, Klusov N.P, Koryagin V.M, Ignat’eva V.Ya, Txorev V.N, Ovchinnikova A.Ya,
Rivkin A.A, Pashev V.B, Akramov J.A, Pavlov SH.K, Abduraxmonov F.A, Nabiev T.E,
o’zlarining ilmiy ishlarida gandbolchilarning samarali o’ynashlari uchun musobaqaga
tayyorgarlik ko’rishdagi har bir bosqichida (tayyorlov, umum, maxsus) jismoniy, texnik va
taktik harakatlarni to’g’ri yo’naltirish kerakligini e’tirof etadilar.
Shunga ko’ra, gandbolchilarning jismoniy, texnik-taktik, intelektual va ruhiy
tayyorgarlik darajalarini tarbiyalash uchun xilma-xil vositalar majmuasida musobaqalar
tashkil etish masalalarining tajribalar asosida tashkil qilish muxim axamiyat kasb etadi. [1]
V.I.Izaak o’zining ilmiy ishlarida gandbolchilarning samarali o’ynashlari uchun
musobaqaga tayyorgarlik ko’rishdagi har bir bosqichida (tayyorlov, umum, maxsus)
jismoniy, texnik va taktik harakatlarni to’g’ri yo’naltirish kerakligini e’tirof etadi. [6]
Txorev V.N. tadqiqot ishlari bo’yicha gandbolchilarning jismoniy va texnik va
taktik tayyorgarlik darajalari doimo yuqori bo’lishi, u gandbol o’yinidagi vaziyatlardan
jismoniy texnik va taktik sifatlarining bog’liqligi natijasi orqaligina chiqib ketishini
ta’kidlaydi. Txorev V.N. gandbolchilarning musobaqa faoliyatlarini tahlil natijalariga
ko’ra, maydonda hujum o’yin funktsiyasini eng murakkab bo’lishini bildirgan. Texnik va
taktik tayyorgarlik bo’yicha hujumdagi individual, guruhli harakatlarni mashg’ulotlarda
jismoniy sifatlarga bog’lab o’tilishini Txorev V.N., Rivkin A.A., Izaak V.I. o’zlarining ilmiy
ishlarida asoslab berishgan.
Pashev V.B. sport o’yinlarida doimo tezkor-kuch sifatlarning yuqori darajada
bo’lishi kerakligini muhim deb biladi. Uning fikricha, jamoaviy o’yinda raqib bilan to’p
uchun kurashda sakrovchanlik, kuch, tezlik, mohirona bajarila olsagina raqibdan ustun
bo’la olish mumkin. Buning uchun esa tezkor-kuch sifatning mukammal darajada bo’lishi
muhimdir.
Gandbolchilarning o’yindagi xatti-harakatlarini kuzatadigan bo’lsak, to’pni tezlik
bilan otish, to’p uchun havoda kurash, o’zining tezkor harakati bilan 2-3 raqib himoyachi
qurshovidan chiqib keta olishni, aylanma harakatlarni bajarishda tezkor-kuch sifatning
ahamiyatliligini aytish lozim. Gandbolchilarning maydondagi umumiy xatti-harakatlari
tekshirilganda, ularnig o’yin funksiyasiga qarab har-xil natijalarni ko’rsatishlari
aniqlashtirilgan. Hujumdagi gandbolchilarning bosib o’tish masofasi o’yinda o’rtacha 4365 metrni tashkil etadi. Himoyada esa bu ko’rsatkich o’rtacha 45-46 metrga teng.
Izaak V.I. tadqiqoti bo’yicha jamoaning pozitsiyali hujumda gandbolchilarning to’p
otishi va to’p uzatishlari quyidagicha ko’rsatkichga ega bo’lishgan. Markaziy o’yinchi 3,8
to’p otishlarni amalga oshirgan, uning samaradorligi 44,7% ni tashkil etgan, ikkinchi qanot
chiziq o’yinchilari darvozaga to’p otishni 7,1 marotaba amalga oshirishgan va uning
samaradorligi 53,5% ga tengdir. [6]
Tadqiqot usullari:
1. Ilmiy adabiyot manbalarini tahlil qilish.
2. Pedagogik kuzatishlar (mashg’ulot va musobaqa jarayonini).

3. Testlar qabul qilish.
Tadqiqot natijalari taxlili.
Gandbol bo‘yicha O‘zbekiston oliy ligasida ishtirok etayotgan O‘zbekiston Davlat
jismoniy tarbiya universiteti gandbol jamoasining malakali o‘yinchilarini texnik-taktik
harakatlarini nazorat qilinganda quyidagilar aniqlangan.
Chiziq o‘yinchisi, burchak o‘yinchisi, yarim o‘rta o‘yinchi va markaziy o‘yinchining
to‘pni ilish, sherigiga to‘pni uzatish, raqibni aldab o‘tish, to‘p otish, to‘p otish nuqtasi va
texnik-taktik xarakatlarni umumiy ko‘rsatkichilarini tahlil natijalari quyidagicha: o‘yinda
to‘pni sherigiga uzatishni yarim o‘rta o‘yinchilar 160±5,1. Markaz o‘yinchilarning to‘p
uzatishi – chiziqdagi hujumchi 19,5±2,2 va yon tomondagi hujumchilar 76,5±3,8. Shuni
ta'kidlash kerakki o‘yin natijasi aksariyat musobaqalarda hujumchining o‘yiniga bog‘liq.
Shu o‘rinda hujumchi tomonidan raqibni chalg‘itib o‘tish yoki zarba berish harakatlari
katta ahamiyatga ega. Bir o‘yinda bu harakatlarning soni 20,1±1,8 ni tashkil etdi. Birinchi
o‘rinda markaziy hujumchi 26,8±1,5, ikkinchi o‘rinda yarim himoyachi 22,2±1,5 turadi.
Hujumchilarning o‘yinda to‘psiz harakatlari eng asosiy ko‘rsatkich hisoblanadi. Agar
hujumchi o‘yinda 60 daqiqa qatnashsa, shundan 3,5-43 daqiqa to‘p bilan o‘zi haraqat
qiladi, qolgan daqiqalarda bu faqat zarba berish uchun fursatni va nuqtani izlaydi.
Tahlilga ko‘ra hujumchi uchun qulay sharoit bir o‘yinda 81,2±3,4 ni tashkil etdi. Shu
o‘rinda markaziy hujumchilar 32,6±1,3% yon tomon hujumchilari 28,3±1,4%. Tahlil
jarayonida o‘yinchilar xatosi quyidagicha bo‘ldi: xato zarbalar 40,2±2,1%, darvozabon
qayytargan zarbalar 17,8±0,5%, to‘pni to‘siqqa tegib qaytishi 16,4±0,3%, darvoza yonidan
o‘tib ketishi 13,4±0,3% ni tashkil etadi.
Zamonaviy sport musobaqalarida o‘zaro raqobaqatning kuchayib borishi va
natijalarning to‘xtovsiz o‘sayotganligi,sportchilarning barcha sifat va ko‘nikmalarini ilmiy
asosda shakllantirish masalasiga jiddiy e'tibor qaratadi.
Chunki, bugungi sport musobaqalarida yuksak
natijalarga erishish uchun
sportchilar organizmi katta hajmli va o‘ta shiddatli yuklamalarga tayyor bo‘lishi lozim.
Shuningdek ko‘p yillik sport tayyorgarligi jarayonida sportchi shu tayyorgarlik
davrining qaysi bosqichida shug‘ullanishidan qat'iy nazar qo‘llaniladigan mashg‘ulot
mashqlari yuklama jihatidan uning funksional va jismoniy imkoniyatiga mos bo‘lishi
kerak
1. Gandbol o‘yini gandbolchidan kattagina jismonniy va texnik tayyorgarlikni, butun
o‘yin davomida aniqlik bilan harakat qilishlarini talab etmoqda, chunki jismoniy
tayyorgarlikni maromida bo‘lmasligi maydonda barcha harakatlarning samarasiz
tugallanishiga, jamoaning muvafaqiyatsiz o‘yiniga olib keladi.
2. Sport maxoratining yuksak bosqichida, ya'ni malakali,katta yoshdagi sportchilarda
ko‘ngilsiz oqibatlar ro‘y bermasligi uchun mashg‘ulotlarni to‘g‘ri yo‘naltirish, jismoniy,
texnik va taktik tayyorgarlikka oid mashqlarni samarali qo‘llash tavsiya etiladi.Oydan
oyga, yildan yilga mashg‘ulot yuklamalarining hajmi va shiddati ―zinapoya‖ sifatida
emas, balki ―to‘lqinsimon ‖shaklda orttirib borishi maqsadga muvofiqdir.
3. Har- bir jamoa murabbiylari o‘z kasbiy-pedogogik faoliyatini ilmiy asosda tashkil
qilishi malakali sportchilar tayyorlash muammosining prinsipial jihatlaridan biridir.

4. Yuqori

texnik-taktik maxoratga sazovor bo‘lish uchun birinchi navbatda
gandbolchilarning jismoniny sifatlari mukammal darajada rivojlangan bo‘lishi kerak.
Bugungi kun gandbolchilari baland bo‘yli bo‘lib u harakatchan, o‘tkir zexnli tez fikrlovchi,
o‘zgaruvchan o‘yin vaziyatlariga munosib harakat bilan javob qaytarishi va 2 taym
mobaynida jamoada bir xil o‘yin ko‘rsatishi lozim.
5. Shuning uchun gandbolchilarning musobaqa jarayonida jismoniy sifatlarni, texniktaktik tayyorgarliklarini to‘g‘ri taqsimlanishi, mashqlar va yuklamalarni to‘g‘ri tanlashga
bog‘liq bo‘ladi..

